
Pradoshapuja Mahimavarnanam

ப்ரதோ³ஷபூஜாமஹிமவர்ணநம்

-

ப்³ரஹ்மா ஶிவார்சநவிதி⁴ம் விதி⁴பி⁴ர்விதி³த்வா ப⁴க்த்யா ப்ரதோ³ஷஸமயே
ஶிவபூஜநேந ।
பூஜ்யோ ப⁴வத்யநுதி³நம் ப்ரணவாந்விதாநி பஞ்சாக்ஷராணி ஶிவநாமமநோஹராணி ॥
(பூதோ ஜபத்யநுதி³நம்)

வாணீ ச வாக்³பி⁴ரமிதாபி⁴ரப⁴ங்கு³ரார்தை:² ப்ரஸ்தௌதி ஶங்கரபதா³ம்பு³ஜபூஜநம் ச
।
க்ரு’த்வா ப்ரதோ³ஷஸமயேஷ்வமராங்க³நாபி: ⁴ ஸாகம் ப்ரந்ரு’த்யதி விபூ⁴திபவித்ரகா³த்ரா
॥
-

தே³வாஸ்தாவது³மாஸஹாயசரணாம்போ⁴ஜம் ப்ரதோ³ஷே முஹு-
ர்பி³ல்வாத்³யை:குஸுமைஶ்ச சந்த³நவரை:ஸம்பூஜ்ய ஜாதோத்ஸவா: ।

தத்பூஜாவிரதா: கதா³ऽபி ந ப⁴வந்த்யேவாம்ரு’தாஸ்வாத³நே
கோ வா ஸ்யாத்³விரத: ப்ரமோத³விரத: கோ வா ஜக³ந்மண்ட³லே ॥ 1॥

க: ப்ராணீ க³ணநாத²நாத²சரணாம்போ⁴ஜார்சநாநாத³ர:
ஸாயங்காலமவாப்ய து³ர்லப⁴தரம் ப்³ராஹ்மண்யமாஸாத்³ய ச ।

த்யக்த்வா கேவலமந்த்யஜாநபி மஹாபாபாஶ்ரயாந து³ர்முகா²ந்
து³ர்வீர்யாந் து³ரத்³ரு’ஷ்டகோடிக⁴டிதாந ஜாரோபஜாரோத்³ப⁴வாந் ॥ 2॥

மந்யேऽமும் புருஷாத⁴மம் நரக²ரம் து³ர்வீர்யபாதோத்³ப⁴வம்
பாபிஷ்டா²திவரிஷ்ட²மயபகுலஸ்த்ரீயோநிக³ந்தோ⁴ந்முக²ம் ।

ய:ஸாயம் ஶிவலிங்க³ஸங்க³ரஹித: கார்யாந்தரவ்யாப்ரு’த:
ஶங்கா³ராத⁴நஸாத⁴நாதி³விமுகோ² பூ⁴பா⁴ரரூப: பரம் ॥ 3॥

தத்³வம்ஶ: ப்ரலயம் ப்ரயாதி ஸஹஸா தந்நாஶகைஸ்தைர்விநா
ப்³ரஹ்மாண்ட³ப்ரலயை: ப்ரதோ³ஷஸமயே ய: ஶங்கராநர்சக: ।

தச்சித்தம் க²லு பித்தபீதமநிஶம் தாதோऽபி தஸ்யாத⁴ம:

ப்ரதோ³ஷபூஜாமஹிமவர்ணநம்

தந்மாதா வ்யபி⁴சாரிணீ ஶுநகஜா ஜாதாऽபி ஸா ராஸபை:⁴ ॥ 4॥
ப்³ரஹ்மாண்டா³நி புநாதி ஶங்கரபர:ஸாயம் ஶிவாராத⁴க:
தத்தாத:ஸுக்ரு’தீ ஸதீ ச ஜநநீ தத்ஸோத³ரோ ப்³ராஹ்மண: ।

தத்ஸந்தாநஸம்ரு’த்³தி⁴ரப்யநுதி³நம் தஸ்யாபி⁴வ்ரு’த்³தி:⁴ ஸதா³
ஸந்தோஷைர்த⁴நதா⁴ந்யதா³ரவிப⁴வாத்³யப்⁴யுச்சய:ஸந்ததம் ॥ 5॥

தத்பாதா³ப்³ஜரஜ: பரம் ஶிரஸி மே தஸ்மை நம:ஸர்வதா³
ய:ஸாயம் ஶிவலிங்க³பூஜநத: ஶ்ராந்த: ப்ரணாமைர்முஹு: ।

ந்ரு’த்யோத்ஸாஹகர: கராத்³யபி⁴நய:அத்யாத³ராதா³த³ர-
வ்யாஹரைர்ஹர ஶங்கர ஸ்மரஹர த்ராஹீத்யமந்தோ³த்ஸவ:॥ 6॥

ஸங்க³ஸ்தேந மமாஸ்து ஸந்ததமுமாகாந்தம் ப்ரதோ³ஷேஷு ய:
க்ஷீராத்³யைரபி⁴ஷிச்ய லிங்க³விலயம் ஶ்ரீசந்த³நாலேபநை: ।

பி³ல்வைரப்யமலைரமந்த³விலஸத்³க³ந்தை⁴ர்மரந்தா³ந்விதை:
குந்தை³ரர்சயதி ப்ரக்ரு’ஷ்டவிப⁴வை: கர்பூரதீ³பாதி³பி: ⁴ ॥ 7॥

ஸத்ஸங்கை³தி³நயாபநம் ப⁴வது மே ய:ஸாயமீஶார்சநம்
த்⁴யாத்வாऽऽநந்த³க⁴நோ விபூ⁴திகவசோ ருத்³ராக்ஷபூ⁴ஷோத்ஸவ: ।

ஜிஹ்வா ஶங்கரநாமரூபஸுஸுதா⁴பூராத³ராஸ்வாத³ந-
வ்யாஸக்தா ஶிவலிங்க³பூஜநமஹோத்ஸாஹஸ்ய ஸாயம் முஹு:॥ 8॥

வாஸ:ஸ்யாந்மம தஸ்ய மந்தி³ரவரே ய:ஸாயமீஶார்சநா-
நந்தா³பாரதரங்க³ஸங்க³ததநுர்பூ⁴திப்ரபா⁴பூ⁴ஷித: ।

ருத்³ராக்ஷாப⁴ரண: ப்ரதிக்ஷணமபி ஶ்ரீமந்விரூபாக்ஷ மாம்
ரக்ஷ்யம் ப்ரேக்ஷ்ய பரீக்ஷ்ய மாமகதி⁴யா ரக்ஷேதி ய:ஸம்வஸேத் ॥ 9॥

பாதாலேऽப்யுரகே³ஶ்வரப்ரப்⁴ரு’தய:ஶ்ரீஹாடகேஶார்சநம்
ஸாயம் ஸந்ததமேவ ஶாந்தஹ்ரு’த³யா:ஸாயம் வதூ⁴ஸம்யுதா: ।

தூ⁴பைர்தீ³பக³ணைஶ்ச சந்த³நவரை: புஷ்பைரமந்தை³ரபி
ப்ராஜ்யாஜ்யாந்நவரைரபாரமது⁴ரைர்நாட்யாதி³பி⁴ஶ்சாந்வஹம் ॥ 10॥

ஸாயங்காலஶிவார்சநஸ்ய மஹிமா கேநாபி ந ஜ்ஞாயதே
தஸ்மாதே³வ விமோஹமேத்ய ப³ஹவ: த்யக்த்வா ஶிவாராத⁴நம் ।

கும்பீ⁴பாகமுபேத்ய க³ர்ப⁴ஜநிதக்லேஶம் ச ஸம்ப்ராப்ய தே
ஸம்ஸாரார்ணவமஜ்ஜநைரநுதி³நம் திஷ்ட²ந்தி ப³ம்பா³ரவை:॥ 11॥

லோகே ஶாங்கரஸங்க³தி: க²லு ஸதா³ஸாயம் ஶிவாராத⁴ந-
த்⁴யாநாய ப்ரப⁴வத்யவஶ்யமஸக்ரு’த் தத்ஸங்க³தேஸ்தத் ப²லம் ।

ஸா யஸ்யாஸ்தி ஸ ஏவ பா⁴க்³யநிவஹாதா⁴ர:ஸுராராதி⁴த:
தத்பாதா³ம்பு³ஜபூஜநேந ப⁴க³வாந் பா⁴லேக்ஷணஸ்துஷ்யதி ॥ 12॥

ஆகல்பம் யதி³ த⁴ர்மகோடிபி⁴ரஹோராத்ரம் ச யோ நீயதாம்
கிம் தை:ஸாயமுமாஸஹாயசரணாம்போ⁴ஜார்சநம் சேத்³ப⁴வேத் ।

பாதிவ்ரத்யஸமம் க²லு வ்ரதமித³ம் த்யாகே³ऽஸ்ய கிம் து³ர்ப⁴கோ³
ந ஸ்யாதே³வ தத: கதா³பி ந பரித்யாஜ்யம் ஶிவாராத⁴நம் ॥ 13॥

ஸாயங்காலஶிவார்சநேந ப⁴க³வாந் துஷ்டோ யதா² ஶங்கர:
தத்³வந்நாந்யவிஶேஷகாரநியமாசாரை:ஸ துஷ்யத்யபி ।

தஸ்மாத்ஸாயமுமாஸஹாயப⁴ஜநம் க்ரு’த்வா விமுக்தோ ப⁴வேத்
பாபாபாரமஹாம்பு³ராஶிபி⁴ரபி ப்ராப்நோதி பா⁴க்³யாந்யபி ॥ 14॥

॥ இதி ஶிவரஹஸ்யாந்தர்க³தே ப்ரதோ³ஷபூஜாமஹிமவர்ணநம் ஸம்பூர்ணம் ॥
-॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । பூர்வார்த⁴ம் ।அத்⁴யாய: 48। 69-84

॥

